
«Erabili duen gizartearen 
taupada da txalaparta»

Tolosa›› Txalaparta
ardatz hartuta, ‘Ttakun
Ttan Ttakun’
emanaldia eskainiko
dute bihar Leidorren
Juan Mari Beltranek,
Kukaik eta Tanttakak.

E Elkarrizketa JUAN MARI BELTRAN › Musikaria

IMANOL GARCIA

Ibilbide luzeko musikaria da Juan
Mari Beltran (Donostia, 1947).
Zazpi urte zituela hasi zen musika-
ren munduan eta hainbat taldetan
parte hartu eta sortu ditu eta hain-
bat plazatan eta eszenatokietan
aritu da. Musika irakaslea ere
bada, Hernaniko musika eskolan,
eta egun txalaparta erakusten du
bertan. Horrez gain, Oiartzunen
Herri Musikaren Txokoa sortu du,
musika mota horren museoa. Bel-
tranek 40 urte inguru daramatza
lotuta txalapartari eta instrumen-
tu horren inguruko ikuskizuna
taularatuko du Tolosan, bihar,
20:30ean, Leidor aretoan. Kukai
dantza taldearekin eta Tanttaka-
rekin batera gauzatu du Ttakun
Ttan Ttakunemanaldia. 
‘Ttakun Ttan Ttakun’ emanaldia
txalapartari buruzko proiektu ba-
ten azken emaitza da. 
Proiektuaren abiapuntua txala-
partari buruzko liburua egitea es-
katu zidatenean izan zen. Azken
40 urtetan txalapartak egin duen
ibilbidea agertzen da bertan. Eta
kontatzen hasita, askotan motz
gelditzen zara hitzekin, eta horre-
gatik berehala ikusi genuen beha-
rrezkoa zela horrelako garapena
entzutea eta horrek CD bat eska-
tzen zuela, hots narrazio bat. Bes-
tea izan zen, CDa egiten ari ginela,
askotan aipatzen genuen nolako
garapena izan duen txalapartak
forman, nolako garapena eszenifi-
kazioan, joera ezberdinak, eta hori
irudien bitartez askoz hobeto kon-
ta genezakeela. Horrela DVDa ate-
ra genuen, liburuan agertzen den
antzeko zerbait azalduz.
Eta azkenean kate horrek ekarri
du ikuskizuna egitea.
Dena etorri da bat bestearen ondo-
tik. Liburua irakurtzen baduzu,
hor azaltzen da nola erakarri duen
jende gaztea eta ez hain gaztea. Ba-
serritarra izatetik kaletarra izatera
nola pasatu den, eta zein modu
egokian sartu den inguru berri ho-
rretan eta nola bere espazioa lortu
duen. Hau da, beti aipatzen da txa-
lapartak duen jolasaren kutsu hori,
inprobisazioaren kutsua, beti be-

Eta borobiltzeko, irudiak.
Narrazio bat ematen ari garenez,
protagonismoa tresnak eta hotsak
izan behar du, eta ez horrenbeste
joleak. Hor oso garrantzi handia
eman dio irudiari eta argiari Mi-
reia Gabilondok, ikuskizunaren
antolaketa egin duenak. Jendeak
beste modu batera entzuten du eta
ezagutzen du txalaparta argien bi-
tartez. Xabier Lozano tolosarra ar-
duratu da argien diseinuaz. Ordu
asko sartu ditugu nola lortu txala-
partariak ez ikustea, eta aldiz, ma-
kilak dantzan ikustea. Eta zenbait
mementotan garai bateko irudiak
ikusiko dira, beste batzuetan ikus-
kizun honetarako egindako iru-
diak. 
Giro berezia sortuko da, beraz,
emanaldian.
Nik uste dut inguru egokia lortu
dugula historia hori kontatzeko,
baita giro eta laguntza egokia ere.
Bere alde ludikoaz gain, dirudie-
nez, alde didaktiko bat ere badu.
Hitza ere erabiliko duzue?
Ez dago inongo aurkezpenik. Are-
tora joaten denak gidatxo bat, es-
kuprograma bat, izango du bakar
bakarrik, eta hortik aurrera berak
ikusi beharko du emanaldia. 70
minutu inguruko saioa da geldial-
dirik gabe. Dena lotuta dago eta
hori ere polita da, joko batetik bes-
tera nola joaten garen ikustea. Eta
bukaerarako badago ezusteko bat,
oso sinfonikoa.
Txalapartaz aparte badago beste
instrumenturik emanaldian?
Bestelako tresnak agertzen dira:
kirikoketa jotzeko maza eta mai-
luak, kilikalaxka jotzeko sardea,
harri hotsak egiteko harriak... Zen-
bait mementotan txalapartaren
hotsekin batera kantatzen dugu
eta bukaera sinfoniko hori eman
nahian, guk egindako grabazioak
erabiltzen ditugu zuzenekoarekin
batera holako bukaera potoloagoa
emateko.
Zuretzako zer da txalaparta?
Niretzat aurkikuntza handia izan
zen. 18 urterekin ezagutu nuen
txalaparta. Hura ezagutu nuenean
beste bide bat aurkitu nuen, beste
modu bat. Bide berria zen niretzat,
hamaika aukera berri ematen ziz-
kidan eta nik musikari moduan
asko irabazi dut txalapartarekin.
Orain pentsatzen jarrita, nik egin
dudan musika berri gehienetan
antzematen da txalapartaren era-
gina: musika partiturekin jotzetik
partitura gabe jotzera pasatzea;
pieza itxiak jotzetik, egin gabeko
piezak jotzera txalaparta ezagutu
eta gero... Nik esango nuke asko
aberastu zela nire musikari izaera.
Konparatu izan da ttakuna biho-
tzaren taupadarekin. Horrelako
loturarik topatu daiteke bihotza-
rekin edo gorputzean dauzkagun
beste mugimendu eta erritmoe-
kin?
Egia da gauzak hain abstraktuak
direnean aukera ematen digula
guk gurea irudikatzeko. Batzuk

ikuskizuna gure bizitzan ezagutu
eta ezagutzen diren hots jokoetan
oinarrituta dagoela. Txalaparta eta
bere aldaerak dira gidariak, eta tar-
tean agertuko dira jolasetan-eta
haurrek erabili dituzten kilikalax-
ka, nik haurtzaroan ezagutu nue-
na, edo ur azpian sartu eta harri ho-
tsekin egiten genituen jokoak, edo
denok ezagutzen ditugun kanpai
hotsak eta hots-joko horiek. Errit-
moez eta hots-jokoez ari gara, eta
pentsatu genuen dantza sartzea
hori janzteko oso egokia izango
zela. Jon Mayarekin hitz egin ge-
nuen dantza horiek osatzeko. Nik
uste dut beste indar bat ematen
diola musika horri. 

ten. Gero emanaldia Iruñeko Gaia-
rren egin genuen eta orain bi aste
Arrasaten. Pentsatzen dugu Tolo-
san egingo duguna, guretzat
behintzat, nolabaiteko meza nagu-
sia izango dela eta espero dut jen-
dea gustura geratuko dela. Gainera
60. hamarkadan txalapartaren
berpizkundean aritu ziren Lasar-
teko Zuaznabartarren familiako-
ak, Astigarrago Goikoetxeatarrak
eta JoxAnton Artze izango dira.
Lortu dugu halako zita bat gerta-
tzea Tolosan.
Emanaldian, musikaz gain beste
elementu batzuk ere badaude,
dantza eta irudiak, esaterako.
Alde batetik esan beharko genuke

rria dela nahiz eta joera eta tresna
zaharra izan, eta joaldi bakoitzak
antzezpenarekin batera sormena
dakarrela. Hori erakusteko zuze-
nekoa bezalakorik ez dago. Eta
hori da Tolosan larunbatean gerta-
tuko dena. Historia zaharra dela,
baina Tolosan bakarra izango dela.
Saio denak dira jolas modukoak,
denak dira proiektu irekiak.  
Zenbatgarrengo emanaldia izan-
go da Tolosakoa?
Lan hau bukatzeko azkeneko
prestakuntzak Urnietako Saroben
egin genituen eta publiko aurrean
lehenengo emanaldia han egin ge-
nuen. Gehienbat lagunak zeuden
eta egia esan aretoa bete egin zu-

HITZA

bihotza esango dizute, besteek zal-
diak arrapaladan direla. Nik uste
dut txalaparta zerbaiten taupada
baldin bada, bereziki gizartearen
taupada dela, erabili duen gizarte-
aren taupada dela. Hemen, gure
baserrietan kirikoketa zela, ote jo-
tzea zela, edo sagarra jotzea zela,
horrek behartzen du erritmo bere-
zi bat. Bihotzaren taupada oso me-
trikoa da, erregularra izaten da
sustorik ez dagoen bitartean. Txa-
laparta zaharrean horrekin jolas-
ten da, beti jolasaren barruan dau-
de, oreka eta desoreka horren mu-
gan, jolas guztiak diren bezala. 
Nola ikusten duzu egun txalapar-
taren egoera?
Iruditzen zait alde batetik gauza
hauek ez direla absolutuak izaten.
Nik oso osasuntsu ikusten dut txa-
laparta arrazoi ezberdinengatik.

Alde batetik, txalaparta, bere be-
rezko izaera galdu gabe, bere beti-
ko funtzioa mantenduz, musika
munduko esparru berrietan sartu
egin da. Hori bai, hor sartu den ba-
koitzean beti galdu behar izaten du
izaeraren zer edo zer. Berdin da
orkestra sinfoniko batean, edo
rock talde batean edo folk talde ba-
tean. Txalaparta tradizionalean
taupada ez da metrikoa. Zu sar-
tzen bazara jotzera Ravelen Bole-
roaorkestra sinfonikoarekin, errit-
mo erregularra mantendu behar-

ko duzu. Ezin duzu ibili zure aire-
an. Hori memento horretan galdu
egingo duzu. 
Baina zerbait emango duzu...
Txalapartari bezala emango duzu
oso gauza interesgarria talde ho-
rretan, berdin zait orkestra sinfo-
nikoan, rock edo folk taldeetan.
Adibidez, zuk musika jarraitzen
duzula egiten alternantziatik. Ez
daukazu partitura, baina bai tonua,
bai neurria eta estruktura erritmi-
koa. Hori mantendu beharko
duzu, hori errespetatu beharko
duzu jolas horretan, baina zuk ja-
rraitzen duzu. Gu 2009an aritu
gara jotzen Gante-ko orkestra ba-
tekin eta saio bakoitza ezberdin
egiten genuen, alternantziatik jo-
tzen, baina hori bai, obra horrek es-
katzen zuen tonua eta neurria
errespetatuz. Eta ematen badizute
aukera zati batzuk bakarrik jotze-
ko, zurea berreskuratzen duzu
erabat. Nik uste dut irabazten den
bakoitzean zerbait galtzen dela
ere. Hemen kontua da lortu behar
dugula gauza berri bat eskuratzen
dugunean bestea ez galtzen eta nik
uste dut hori lortu dela. Txalapar-
tari berrienak ere horretan aritzen
dira. Nahiz eta erritmo berrietan
joaldiak egin, modu zaharretan ere
mantentzen dute. Eta bestalde,
nola ez da osasuntsu izango, har-
tzen baduzu txalaparta jotzen zein
jende eta zein talde mota ari diren,
ikusiko duzu jende gaztea dela.
Horrek bermatzen du nolabait
etorkizuna.
Gainera orain txalaparta musika
eskoletan erakusten da.
Bai, hori da. Eta badago programa-
zio bat, badago egitarau bat, se-
kuentziatua mailaz maila . Ez dut
esan nahi biolinaren berdin berdi-
na, baina txalapartak berea du.
Beste tresnetan bezala, batek urte-
etan ikasi duenarekin nahiko izan-
go du eta beste batzuek hamabost
urtetik gora dabiltza. Eta ez balda-
rrak direlako, alderantziz, gehiago
nahi dutelako, jolasten jarraitu
nahi dutelako.

«Saioan dena lotuta dago
eta hori ere polita da, joko
batetik bestera nola
joaten garen ikustea»

«Txalaparta aurkikuntza
handia izan zen; hura
ezagutzean beste bide
bat aurkitu nuen»

«Jende gaztea da
txalaparta jotzen ari dena
eta horrek etorkizuna
nolabait bermatzen du»

HITZA

Arania taldeak irabazi zuen areto-futboleko ligaxka.HITZA

Giro ederra Gabonetako
Areto-Futboleko Ligaxkan
Villabona ›› 13 eta 17 urte
arteko mutilek osatutako
lau taldek hartu zuten
parte eta azkenean Arania
izenekoak irabazi zuen.

ERREDAKZIOA

Villabonako gazteek proposatuta
Villabonako Kale Hezitzaileek eta
Gazteria teknikariak lagundu zu-
ten aurtengo Gabonetako Areto-
Futboleko Txapelketa antolatzen. 

Ligaxka pasa den hilaren 5ean
egin zuten Olaederra Kiroldegiko
kantxan. Lau talde aritu ziren: Ja-
kintzazu, Zizurkil, Arania eta Wil-
datx. 13 eta 17 bitarteko mutilek os-
tutako taldeak izan ziren, hain jus-
tu. Finala Arania eta Jakintzazu
taldeen artekoa izan zen eta Ara-
niak irabazi zuen azkenean. 

Antolatzaileek esandakoaren
arabera, gazteen artean «hurren-
goa noiz?» entzun zitekeen eta be-
raz balorazio ona egiten dute.

«Pena neskek ez zutela parte har-
tu, baina saiakerak egiten jarraitu-
ko dugu beraiek ere momentu
eder hauek konpartitzeko», argitu
dute.

Parte-hartze zabala 
Era berean, kuadrila guztiek ekin-
tzaren antolaketan parte hartu iza-

na nabarmendu dute. «Espero
dugu hemendik aurrera ere pro-
posamenak jasotzea bai Gazteria
Arloan eta bai Kale Hezitzaileen
lokalean», esan dute. «Proposa-
men hauek ez dira zertan kirolare-
kin lotuta egon behar, baizik eta
edozein zaletasunarekin», gaine-
ratu dute.  

LANA
]Zaintzailea. Bi haur txiki zaintze-
ko emakume euskaldun bat behar
da. Harremanetarako telefono
zenbakia: 652 747 423.  

GALDUTAKOA
]Argaki-kamera. Samsung mar-
kako argazki-kamera digitala gal-
du zen Azkarate eta Bedaio arteko
bidean. Aurkitu duenak deitu de-

zala 605 700 075 telefono 
zenbakira.  

SALGAI
]Mahaia. Jangelarako egurrezko
mahaia (gainazala kristala) eta da-
gozkion 6 aulki salgai. Neurria
120-180 zm-ko luzera, 90 zm-ko
zabalera eta 76 zm-ko altuera. In-
teresatuek deitu 699 467 654 te-
lefono zenbakira.

Iragarki laburrak

Igor Sasiainek txapelketako Banakako lehen saria eskuratu zuen.HITZA

Danenak oso emaitza onak lortu
ditu Eguberrietako Trofeoan
Villabona ›› Asier Gallegok,
Francisco Cruzek, Jon
Sasiainek eta Javier
Aranburuk marka berriak
egin zituzten.

ERREDAKZIOA

Villabonako Danena Halterofilia
Taldeak oso emaitza onak lortu zi-
tuen pasa den abenduaren 19an
herriko Olaederra kiroldegian
egindako Eguberrietako Trofeo-
an. Txapelketa Danenak berak an-
tolatu zuen herriko Udaleko babe-
sarekin. 

Taldekako sailari dagokionez
Danena Halterofilia Taldeak egin
zuen markarik onena, hau da,
Adrian Sasiainek, Asier Gallegok,

Joseba Arratek eta Iñaki Zubel-
zuk. Banakakoan, aldiz, Igor Sa-
siain izan zen lehena eta Jon Sa-
siain, bigarren. Asier Gallegok,

Francisco Cruzek, Jon Sasiainek
eta Javier Aranburuk, gainera,
marka pertsonal berriak egin zi-
tuzten.

›› SAILKAPENA

Taldeka
]1. postua.Danena.
]2. postua.Galdakao.
]3. postua.Zarautz.

Banaka
]1. postua. Igor Sasiain.
]2. postua.Jon Sasiain.
]3. postua.Ekaitz Kortajarena.
]4. postua.Francisco Cruz.
]5. postua.Javier Aranburu.
]6. postua.Jose Antonio Sola.
]7. postua.Angel Martin.
]8. postua.Sergio Albizu.



‘La caperucita no, gracias’ antzezlana 2003an estreinatu zen Titirijai jaialdian, eta orain berriro ikusi ahalko da.HITZA

Txanogorritxuren ipuina beste modu
batera kontatuta, asteburuan, Topic-en
Kultura ›› Los duendes
txotxongilo taldekoek 
‘La Caperucita no, gracias’
antzezlana aurkeztuko
dute, bihar eta etzi. 

ERREDAKZIOA

Los Duendes txotxongilo taldeko-
ek La caperucita no, gracias(Txa-
nogorritxu ez, mila esker) lana
aurkeztuko dute asteburu hone-
tan Tolosako Txotxongiloen Na-
zioarteko zentroan. Bi emanaldi
eskainiko dituzte valentziarrek, le-
hendabizikoa bihar, 17:00etan, eta
bigarrena, etzi, 12:30ean.

Antzezlanean, Susanitaren
anaiak maskota bat dauka, ahate-
txo bat hain zuzen ere, eta hau
arrebari zaintzeko eskatzen dio.
Bera, entretenitzen saiatzen da,
baina proposatzen dizkion jolasak
ez dizkio ondo hartzen. Azkenean,
lo hartzeko garaia eta beldur ba-
tzuen garaia iristen da, hauek osa-
tuko dutelarik istorioaren gai na-
gusia. Txanogorritxuren ipuina-
ren inguruan, umore askorekin
jorratutako beldurrak, irudime-
nez eta samurtasunez betetako
bertsio oso askean aurkezten ditu. 

Tolosan, jada ezagunak
Los Duendes txotxongilo taldea
duela 40 urte jaio zen Argentinan,
eta 20 alditan baino gehiagotan
etorri dira Tolosara emanaldiak
eskaintzera. Zuzendaria, Alberto
Cebreiro da. Besteak beste, Espai-
nian, Suedian, Suitzan, Erruma-
nian, Frantzian, Portugalen eta
Mexikon eskaini dituzte euren la-
nak.

1978an Valentziara joan ziren.
La Caperucita no, gracias(Txano-
gorritxu ez, mila esker) lana
2003an estreinatu zen, Tolosako
Nazioarteko Txotxongilo Jaial-
dian, eta bigarren geratu zen, gaz-
tetxoek osatutako epaimahaiaren
botoen arabera. Urte bat beran-
duago, antzezlanak Txotxongilo-
en Albaidako Nazioarteko Mos-
tran  antzezpen onenaren saria ira-
bazi zuen. 

Los duendes antzerki taldearen
beste lan ezagunenetako bat Aha-
tetxo itsusiaizenekoa da. Tolosako
Titirijai jaialdian, 2006an, ikuski-
zun onena bezala izendatua izan
zen. Antzezlanean ondorengo is-
torioa kontatzen zuten: Guillek
bere urtebetetze egunean ahate-
txo bat jasotzen du opari gisa, eta
berarekin Ahate Itsusiaren ipuina

kontatzen saiatuko da; baina, aha-
tetxoak nahiago du arrisku eta fan-
tasiazko beste abentura batzueta-
ko heroia izatea. Zailtasunak ager-
tzen zaizkion arren, azkenik bere
ahaleginek Andersenen ipuin os-
petsuaren bertsio oso berezira era-
mango dute; bertan, Los Duendes-
ekoek desberdina izateari buruz
zerbait esan nahi dute.

Hurrengo saioak Topic-en
Txotxongiloen Nazioarteko zen-
troak azaro amaieran ireki zituen
ateak eta ordutik emanaldi ugari
ikusi ahal izan dira bertan. Aurrera
begira ere, tamaina ertaineko ikus-
kizunak taularatzeko erabiliko da.
Asteburu honetakoaren ostean,
hurrengo emanaldiak otsailean
izango dira. 

Otsailaren 20an, Tatxin eta ta-

Natura 2000 ekimena ezagutzera ematen 
INGURUMENA ]Atzo inauguratu zen Aranburu Jauregian, asteburuan ikusgai egongo den Na-
tura 2000 erakusketa ibiltaria. Honekin lotuta, Leire Beteta, ingurumen teknikariak hitzaldia
eskaini zuen, azalduz zer den egitasmo hau eta zein den bere helburua. Natura 2000-ren
baitan, babestutako zonalde gisa agertzen dira eskualdeko zenbait zonalde, tartean, Oria
eta Araxes ibaiak, eta Ernio-Gazume eremua. E. EZEIZA

Euripean, Odriozola aske uzteko eskatu dute
POLITIKA ]Hilabetero legez, Pello Odriozolaren zenbait lagun, kide eta ahaide elkartu ziren
udaletxe aurrean, tolosarra askatzeko eskatuz. Pello Lizardira lelopean, euriari eta hotzari
aurre eginez bertaratu ziren elkarretaratzera. Hurrengoa, otsailaren 4an, Santa Ageda bez-
peran egingo dute. Egun berezia dela aprobetxatuz, abestuz emango diote amaiera protes-
ta eta elkartasun ekitaldiari. E. EZEIZA

Bihar, larunbata
Areto futbola
]Nazionalen lehendabiziko maila-
koen partida, Usabalgo goiko kan-
txan. 16:00etan: Laskorain eta Elo-
rrio.

Saskibaloia
] Infantil mutilak Usabal kiroldegi-
ko goiko kantxan 9:00etatik aurre-
ra. Ipar Take - Easo . Ondoren, in-
fantil neskak: Mende TAKE - Santa
Teresa.
]10:30ean, Usabalgo goiko kan-
txan infantil mutilak: Ego TAKE -
Askatuak. Jarraian, kadete mutilak,
Aurrera - Bide Bide.
]Usabalgo goiko kantxan
12:00etatik aurrera hiru norgehia-
goka. Hasteko, kadete mutilak:
TAKE Tovar - BKL. Ondoren, jube-
nil mutilak, TAKE - Internacional.
Azkenik, infantil nesketan, Ekhi
TAKE - Lizardi Zast.
]Nazionalen lehendabiziko maila-
koen partida Usabalgo goiko kan-
txan. 18:00etan Bide Bide Ibiza -
Euskotren Baskonia.   
]Usabalgo beheko kantxan, junior
neskak, 16:00etan: Aralar - Arroi-
bide.

Futbola
]Usabalgo futbol zelaian,
15:30ean, preferente mailako To-
losa CF - Mundarro.
]Usabalgo futbol zelaian,
11:00etan, infantilen ohorezko
maila: Tolosa CF-Ostadar.
]Usabalgo futbol zelaian,
12:30ean, kadeteen ohorezko mai-
lan: Tolosa CF-Urola.

Eskubaloia
]Usabalgo beheko kantxan,
12:00etan, infantil mutilak: Tolosa
B-Legazpia.
]Usabalgo beheko kantxan,
16:00etan, junior neskak: Tolosa
B-Legazpia

KKirol  jarduera

›› ZENBAIT DATU

] Izenburua. ‘Caperucita no, gra-
cias’
(Txanogorritxu ez, mila esker).
]Taldea.Los duendes txotxongilo
taldea.
]Zuzendaria.Alberto Cebreiro.
]Emanaldiak.Urtarrilaren 9an,
17:30ean eta urtarrilaren 10ean,
12:30ean.
]Tokia.Topic-eko areto nagusia.
]Estreinatu zen.2003ko azaroan
Tolosako Nazioarteko Txotxongi-
lo jaialdian.

txan taldekoek Abenturak hau-
rrentzako ikuskizuna aurkeztuko
dute. Yolanda Arrieta berriz, 26an
etorriko da, Off-onbere azken libu-
ruaren aurkezpen musikatua egi-
tera.



Egoitz Bengoetxeak lehen saria eskuratu du eta Ion Alejosek, aldiz, argazki originalaren saria.EGOITZ BENGOETXEA-ION ALEJOS

Aratz Elkorok bigarren saria eskuratu du.ARATZ ELKORO

40 argazki jaso dituzte
Oargi Mendi Elkarteko
Argazki Lehiaketan
Tolosa ›› Mendi
Hamabostaldiaren baitan
antolatzen dute urtero
txapelketa eta lau sari
banatzen dituzte.

ERREDAKZIOA

Bukatu da Tolosako Oargi Mendi
Elkarteak antolatu ohi duen Men-
di Hamabostaldia, eta baita eki-
men honen baitan prestatzen du-
ten Argazki Lehiaketa ere. 

40 argazki baino gehiago jaso di-
tuzte eta antolatzaileak pozik dau-
de deialdiak izandako erantzuna-
rekin. Hori dela eta, Oargi Mendi
Elkarteko kideek parte hartzaile
guztiei eskerrak eman nahi dizkie-
te. 

Jasotako lan guztiak Tolosako
Karlis argazki dendan daude jabe-
ek jaso zain. 

Irabazleak
Guztira lau sari banatu dituzte. Ar-
gazkirik onena Egoitz Bengoetxe-
arena izan da eta 250 euro balio
duen argazki-kamera digitala jaso-
ko du. 

Bigarren, berriz, Aratz Elkorok
gelditu da eta hirugarren Iñaki
Otegik. Ion Alejosek ere jaso du sa-
ririk, argazkirik originalarena,
hain zuzen. Azken hiru hauek
Trango markako jantzi polar bana
jasoko dute. Hirugarren sariduna Iñaki Otegi izan da. IÑAKI OTEGI

Ibarrako gizonezkoen sokatira taldea 640 kiloko jardunaldian ariko da.HITZA

Bihar hasiko da goma
gaineko Euskadiko
Sokatira Txapelketa
Ibarra ›› Lehen jardunaldia
Abadiñon (Bizkaia) izango
da; Ibarrako gizonezkoen
640 kiloko jardunaldia
hilaren 31an izango da.

ERREDAKZIOA

Bihar, hilak 9, hasiko da 2010. urte-
ko goma gaineko Euskadiko Soka-
tira Txapelketa, Abadiñon (Biz-
kaia). Lehen jardunaldi hau, baka-
rra izango dena, 680 kilokoa
izango da eta Auzolan, Amaiur eta
Abadiño taldeak ariko dira
17:00etatik aurrera. Ibarrako soka-
tira taldeak ere tiratuko du txapel-
ketan, bai gizonezkoetan eta baita
emakumezkoetan ere. 

Ibarrako gizonezkoen taldea
640 kiloko jardunaldian ariko da,
hilaren 31an. Sokarri, Barrundia,
Amaiur eta Abadiño taldeekin ba-
tera tiratuko dute ibartarrek. 

Bi jardunaldi 640 kilokoan 
Biharko 680 kiloko jardunaldia
bakarra izango bada ere, 640 kilo-
koan bi jardunaldi jokatuko dituz-
te, hilaren 31an lehenik eta otsaila-
ren 14an Zeberion (Bizkaia), on-
doren. Puntuen metaketaren
bidez erabakiko da sailkapena. 

Gizonezkoen 560 eta 600 kilo-
koei dagokionez, bi jardunaldiko
sailkapen ligaxka jokatuko dute,
eta aurreneko sei sailkatuek finala

jokatuko dute. Ibarrako neskak, al-
diz, bi mailatan ariko dira; 540 kilo-
koan Badaiotz, Beti-Gazte eta Sa-
kanarekin batera, eta 500 kilokoan
aipatu hiru taldeekin batera. Li-
gaxkak jokatuko dituzte eta pun-
tuen metaketak erabakiko du sail-
kapena. 

Aipatu behar da iaz Abadiño A
taldeak irabazi zuela gizonezkoen
680 kiloko txapela. 

Talde bizkaitarrak saioko txan-
da eta tiraldi guztiak irabazi zituen,
eta nagusitasun handiz, gainera.
Sei talde lehiatu ziren eta aurrez,
640 kiloko txapela ere jantzi zuten
abadiñarrek.

›› TALDEAK

Gizonezkoak
]680 kilo.Auzolan, Amaiur eta
Abadiño.
]640 kilo.Sokarri, Ibarra, Barrun-
dia, Amaiur eta Abadiño.
]600 kilo.Ñapurrak, Berriozar,
Sokarri, Barrundia, Amaiur, Abadi-
ño A eta Abadiño B.
]560 kilo.Ñapurrak, Berriozar,
Sokarri, Baiona, Barrundia, Amaiur
eta Abadiño.

Emakumezkoak
]540 kilo.Badaiotz, Ibarra, Beti-
Gazte eta Sakana.
]500 kilo.Badaiotz, Ibarra, Beti-
Gazte eta Sakana.



Biharko partidan jokatuko du
finalerako txartela Zeberio II.ak
Elduain ›› Tejados Aoiz
Txapelketan, Zeberio II.ak
finalerdietako hirugarren
partida jokatu beharko du,
bigarrena galdu ondoren.

ERREDAKZIOA

Eskura zuten Zeberio II.ak eta Ba-
diolak Tejados Aoiz Txapelketako
finalerako txartela, baina azkene-
an bihar arte ez da jakingo zeinek
jokatuko duen partida. Izan ere, fi-
nalerdietako lehen partida iraba-
zia zuten, Ezkurra-Ion bikotearen
aurka. Bigarren partida ordea, az-
ken hauek irabazi zuten herene-
gun (33-40) eta hirugarren partida
bat jokatu beharko dute. Neurketa
hau bihar jokatuko dute Hernani-
ko Galarreta pilotalekuan,
16:00etatik aurrera.

Bigarren finalerdia ere erabaki-
tzeko dago. Juaristi-Urrutia eta
Urriza-Lizaso bikoteen arteko fi-
nalerdia hirugarren partidara hel-
du da. Hau etzi jokatuko da Iruñe-
ko Euskal Jai Berri-Reyno de Na-
varra pilotalekuan, 16:30ean. 

Bi finalerdietan hirugarren par-
tidara heldu izanak agerian uzten
du erremontista guztiak maila al-
tuan ari direla jokatzen II. Tejados
Aoiz Txapelketa honetan. 

Porrotaren arrazoiak
Ezkurrak azken partidetan eraku-
tsi ez zuen kalitatea berreskuratu
zuen bigarren finalerdi honetan.
Hau izan zen, hain zuzen, Zeberio
II. eta Badiolaren porrotaren arra-
zoietako bat. Ionek egindako lana
ere goraipatzekoa izan zen, duda-
rik gabe.

Elduaindarra, aldiz, ez zen ero-
so sentitu pilotalekuan, eta aurka-

riek ederki erantzun zuten eraso
guztietan. Badiolak partida ona
egin zuen, baina ez zen nahiko
izan.

Hasieratik norgehiagoka oreka-
tua izan zen baina markagailua 13-
13ra heldu zenean aurkarien lan
ona emaitzak ematen hasi zen. 

Guztia jokoan du Elduaingoak,
hortaz, biharko partida ikusga-
rrian.

Xabi Fernandez bigarren
da 49er mailako
Munduko Txapelketa
Ibarra ›› Iker Martinezekin
batera 15. postutik 
bigarren postura igo ziren,
«bigarren jardunaldi
bikaina» jokatu ondoren.

ERREDAKZIOA

Belako 49er mailako Munduko
Txapelketako sailkapen orokorre-
ko bigarren postura salto egin zu-
ten herenegun Xabi Fernandezek
eta Iker Martinezek. Bahametako
uretan ari dira txapelketa jokatzen
bi gipuzkoarrek. Hamabosgarren
postuan zeudela ekin zioten here-
negun jardunaldiari, baina eguna
biribila izan zen eurentzat eta ha-
mahiru postu igo zituzten, biga-
rren kokatu direlarik. 

Guztira, 12 puntu lortu dituzte.
Fernandez eta Martinez «oso gus-

tura» azaldu ziren emaitzarekin
baina «oraindik ere txapelketa
asko geratzen da», gogoratu zuten.

Izan ere, aurretik dituzte lehen fa-
seko jardunaldi bat, fase finaleko bi
jardunaldi eta Medal Race-a.

Sailkapeneko lehen postuan
Erresuma Batuko Morrison eta
Rhodes daude, lau puntu gutxia-
gorekin. 

Jardunaldiaren nondik
norakoak
Lehen txandan Ibarrakoa eta bere
kidea «oso azkar» atera ziren eta
«oso kokapen ona» lortu zuten ha-
sieratik. «Gure helburua ezkerrera
gurutzatzea zen eta hori arazorik
gabe lortu genuen», argitu zuten bi
kirolariek saioaren amaieran.

Batik bat Erresuma Batuko aur-
kariekin izan zuten borroka here-
negun, baina azkenean Movistar
ontzia izan zen lehena: «Borroka
bizia izan zen, azken unean biga-
rrena irauli egin zen». 

Bigarren txandari dagokionez,
«zailtasun handiko irteera» baten
ondoren, «zortea ere gure alde
izan genuen», izan ere haizea ken-
tzen zieten barkuek biratu egin zu-
ten eta bidea libre utzi zieten azke-
nean. Honi esker lehen postuan
kokatu ziren. «Pixkanaka aldea
ateratzen joan ginen eta erraz ira-
bazi genuen».

40-33ko emaitzarekin galdu zuten Zeberio II.ak eta Badiolak.HITZA

Shanti
Torneoko 
bi sari, etxera
BERASTEGI ]Berastegiko gazteek bi
sari lortu zituzten herenegun
Shanti Torneoan. Lehena, Tigre
txikiak benjamin taldeak eraman
zuen eta bigarrena Aimar Malko-
rrarentzat izan zen «animatzaile
onena eta leialena» izateagatik.
Berastegitik lau talde aritu ziren
lehian Shanti Torneoan: bi benja-
min talde (neskena eta mutilena)
eta beste bi alebin talde (neskena
eta mutilena). Egindako lan ona-
ren lekuko izan zen Tigre txikien
garaipena, finalean Ibarreko Tur-
moien aurka 1-2 irabazita. HITZA

Mendi federatu txartela
egiteko epea, zabalik
TOLOSA ]2010eko mendi federatu
txartela egin daiteke Alpino Uztu-
rre elkartean (Gudari 5) astelehen
eta asteazkenetan 19:30etik
20:30era edo alpinouzturre@hot-
mail.comhelbidean.

Bizi Nahi elkartearen
urteko asanblada, etzi
IBARRA ]Bizi Nahi jubilatu elkartea-
ren urteko asanblada egingo dute
etzi, igandea, 11:30ean. Bertan
ekonomiaz, urteko ekintzez eta
zuzendaritza taldea berritzeaz jar-
dungo dute.

L Laburrak

Lehen faseko jardunaldi
bat, fase finaleko bi
jardunaldi eta Medal
Race-a dituzte aurretik

uUrteurrena 

I. urteurrena

JOSE MARI  ARKARAZO  ARESO 
2009ko urtarrilaren 10ean hil zen.

– Goian bego –

Emaztea: Anttoni Barandiaran; seme-alabak: Belen eta Joxean Auz-
mendi, Juan Jose eta Elena Fernandez, Iñaki eta Izaskun Silva; 

bilobak: Beñat eta Miren, Garazi eta Josu, Olatz, Bittor, Martxel, 
Luken eta Endika; anai-arrebak: Pedro (†), Andres (†), Clementina

(†), Martin, Pedro Andres; ezkon anai-arrebak: Inazio eta Pakita 
Lizarralde, Maritxu (†) eta Josetxo Imaz (†), Antonio, Arantxa eta
Joxe Joakin Lasa, Mª Carmen eta Joseba Albisu (†), Felipe, Begoña
eta Evaristo Mujika; ilobak, lehengusuak eta gainerako ahaideak.

Gu bizi garen artean, gurekin izango zara
Urteurreneko meza ETZI, IGANDEA, eguerdiko 12:30ean 
izango da Beasaingo Andre Maria Zeruratuaren parrokian. 

BEASAIN 
2010eko
urtarrilaren 8a



Txirene Antzerki
Taldearen lana
gaur, 22:30ean,
Anoetako
Gaztetxean

Kultura ›› Gazte asanbladak
«heldu eta gazte guztiak»
gonbidatu ditu ‘Ogiyik karri
etzun semia’ ikustera.

A. IMAZ

Anoetako Gazte Asanbladak Ga-
bonetako antolatu dituen ekime-
nekin amaitzeko, Txirene Antzer-
ki Taldeak emanaldia eskainiko du
gaur, 22:30ean, Anoetako Gazte-
txean. 

Antzezlanaren izena Ogiyik ka-
rri etzun semia da. Testuaren egi-
lea eta antzezlea berriz Edurne
Agirrezabala eta produkzio lane-
tan Begoña Amonarriz aritu da.
Gazte asanbladako kideek «gazte
eta heldu guztiak» gonbidatu di-
tuzte 22:30ean Gaztetxera. 

«Komedia benetan ona»
Euskal Herriko hainbat herritan
aurkeztu dute euren lana Txirene-
ko kideek. Ikusi dutenek laudorioz
apaintzen dute Ogiyik karri etzun
semiaantzezlana; «saioa benetan
ona izan zen: atsegina, entreteni-
garria eta barregarria». 

Komedia honetan, umorearen
bidez, egungo ama baten eta uni-
bertsitatean daukan semearen ar-
teko harremana kontatzen da ba-
karrizketa batean. Txikitan eman-
dako hezkuntza eta gaur egungo
egoeraren artean dagoen aldea
adierazi nahi du. Pausoz pauso se-
mearekin komunikatu nahian,
amaren birziklapena ezinbeste-
koa da, zenbaitetan algarak eta
bestetan une hunkigarriak ematen
direlarik. Bi mundu hain desber-
din adierazten direnez, bai gazte-
en eta bai helduen gozamena lor-
tzen du.

«1917ko ordenantza batek, atsaurea
ezagututa ere, nor den ezin dela esan dio»
Leitza ›› Iñauterizale
Taldeak Atsaureen
kalejiraren inguruan
tailerra eta bilera egingo
ditu bihar; bata, 16:00etan
eta bestea, 20:00etan
izango da Aurreran.

E Elkarrizketa MIEL MARI ELOSEGI, ‘LUZE’ › Leitzako Iñauterizale Taldeko kidea

ASIER IMAZ

Leitzako Iñauterizale Taldeko ki-
dea da Miel Mari Elosegi, Luze,
biologo eta bertsolaria. Duela hiru
urte, hainbat herritar atsaureen
ohitura berreskuratzeko lanetan
hasi ziren berriro ere. Tartean aur-
kitzen da Luze. 
Nondik datoz Leitzako atsaure-
ak? Zein da beraien esanahia?
Egia esan ez dakigu zehazki non-
dik datozen. Atsaure izena, edo
atsauretu, «atso-aguretu»-tik da-
tor, alegia, atso-agure bihurtzea da
atsauretzea. 1917ko Leitzako Uda-
letxeko ordenantza batean zera
esaten da: inauterietako atsaurea
ezagututa ere, ezin dela nor den
esan. Hortaz, badakigu garai har-
tan aurpegia estalita irteten zirela,
eta haientzat oso garrantzitsua
zela ezagutuak ez izatea. Gero,
1930. urteko argazki bikain bat
dugu, eta atsaureen janzkera zein
zen zehatz-mehatz ikus dezakegu
hor. Aurpegia estalita duten arren,
badakigu argazkian ageri direnak
nortzuk diren eta haien senideak,
auzokoak, eta ondorengo batzuk
elkarrizketatu ditugu. Badirudi,
koadrila honek lehendik atsaure-
tzeko zegoen ohitura zaharra har-
tu zuela, baina izugarrizko abilda-
dez, eta irudimenez hasi zirela jan-

tziak prestatzen, eta leitzarrek oso
gogoan dituzte haien ibilerak.
Atsaureen esanahia ere ez dugu
ezagutzen, baina ganberro xama-
rrak ziren, umeei segika ibiltzen zi-
ren, dantza egiten zuten, eta nes-
ken atzetik ibiltzen ziren. Gau-ez-
kilek jotzen zutenean, aurpegiko
zapia kendu behar zuten, edo etxe-
ra joan, bestela udaletxeko albien-
tearekin arazoak izaten baitzituz-
ten.
Noiz erabaki zenuten usadioa be-
rreskuratzea?

Duela 25 urte inguru Leitzako bes-
te koadrila bat saiatu zen atsaureak
berreskuratzen eta bost bat urtez
atera ziren. Baina ekimenak ez
zuen segidarik izan. Duela 3 urte
beste zenbait lagun hasi ginen ohi-
tura hau berreskuratu nahian eta
horretan gabiltza.
Zein dira atsaure janzkeraren
arau edo ezaugarriak?
Arau finkorik ez dagoela esanen
nuke. Zapel ikusgarriak egiten
saiatzen ziren orduan zituzten ba-
liabideekin, eta alanbrea, papera

eta lumak erabiltzen zituzten. Bai-
na ez ziren guztiak berdin atsaure-
tzen. Zapel handidun atsaureak
gutxi batzuk izaten ziren, baina ba-
ziren beste batzuk lau zarpa jantzi-
ta janzten zirenak, eta azken hauek
ere bultzatu nahi ditugu. Orain
arte atsaure ikusgarrienak berres-
kuratzen aritu gara, baina bestela-
ko horiek ere bixitasun handia
ematen zioten pestari, eta horiek
ere irtetea nahi genuke.
Atsaureen inguruan gehiago jaki-
teko jendearekin hitz egitea ere
aurreikusten duzue. Horren ingu-
ruan bihar bilduko zarete Aurre-
ran 20:00etan.
Adineko jendeak guk ezagutzen ez
ditugun garai bateko inauterietako
hamaika kontu dakizki. Hortik
gauza asko ikas ditzakegu.
1930eko argazki hortan ageri den
atsaureetako bat (Emilio Zabaleta)
bizirik dago, Uruguain, hain zu-
zen, eta urteetan oso aurrera joan
den arren, burua ongi omen du
oraindik. Elkarrizketa bat prestatu
dugu, eta aurten Leitzeko bere ilo-
ba bat bisitan doala aprobetxatuz,
ahalik eta gauza gehien ikasi nahi
ditugu. Besteak beste, zuk galdetu
dizkidazun batzuk, alegia, nondik
nora hasi zitekeen hau, eta zein
zentzua zuen, zentzurik baldin ba-
zuen behintzat. 
Edonork parte hartu al dezake
atsaureen kalejiran? Zer egin be-
har du parte hartzeko?
Bai, edonork parte har dezake.
Parte hartzeko inauterietan jarri-
ko den egunean eta orduan azaldu
beharko luke, eta hori zehazki noiz
izanen den larunbateko bileran
erabakiko da.

HITZA

Asteburuan bi final jokatuko dituzte leitzarrek
Leitza ›› Lau t’erdiko Euskal
Herriko Elite mailan Jon
Jaunarenak Mendizabalen
aurka jokatuko du finala,
gaur 19:30ean, Sopelan.

A. IMAZ

Aurrera Pilota Eskolakoek hainbat
partida jokatuko dituzte astebu-
ruan. Alde batetik herri desberdi-
netako lehiak aurkitzen dira eta
bestetik, Ni ere pilotaripaleta goma
txapelketa.

Jon Jaunarenari dagokionez,
berean jarraitzen du leitzar gazte-
ak: partidak irabaziz eta finalak pi-
latuz. Euskal Herriko 4 t’erdiko
Elite Mailan, 22 urte azpikoetan,

finala jokatuko du gaur, Sopelan,
Mendizabalen aurka 19:30ean. Fi-
nalerdietan Albisuri irabazi zion,
erraz, 22-5eko emaitzarekin. 

Zizurkilgo Txapelketa
Olano-Tolosa bikoteak finala joka-
tu dute bihar, hilak 9, Zizurkilen.
Kadeteen mailako lehia izanen da
eta 18:00etan hasiko da. Aurkari
bezala Artola-Nazabal kantxara-
tuko dira. 

Euskalerriko Liga
Asteburuan Aurrerako ordezka-
riek bi partida jokatuko dituzte
Euskalerriko Ligan, kadeteen mai-
lan. Lehen norgehiagoka gaur os-
patuko da Leitzako Amazabal pi-
lotalekuan. 18:00etatik aurrera,

Olano-Hernandorena bikoteak
Aguraingo ordezkarien aurka jo-
katuko dute. Bihar berriz, Xabi
Jaunarena leitzarrak Bergaran jo-
katuko du 18:00etan, bertako or-
dezkariaren aurka. 

Bestalde, asteburu honetan ja-
rriko dira Malerreka eta Zizurko
Txapelketan abian. 

‘Ni ere pilotari’
Paleta goman Barañainen jokatu-
ko dira partidak hilaren 10ean, etzi.
Andrea Casares-Amaia Ezkur-
diak, infantiletan, jaialdiko hiruga-
rren partida jokatuko dute eta Re-
beka Contin-Iera Agirrek, senio-
rretan, seigarrena. Ni ere pilotari
ekimeneko partidak 10:00etan ha-
siko dira. ‘Ni ere pilotari’ paleta goma partidak Baraiñainen jokatuko dira etzi.HITZA



Musika
]Tolosa. Gariren kontzertua gaur
Bonberenean 22:30ean, 12 urte!!!
Dozena arrautz lelopean prestatu-
tako egitarauaren baitan.
]Tolosa. Irrati maratoia bihar,
Bonberenean 11:00etatik aurrera
eta Biok taldearen kontzertua
22:30ean.
]Tolosa. Juan Mari Beltranen Tta-
kun tta ttakun CDaren aurkezpen
kontzertua bihar larunbata Leidor
aretoan 20:30ean. Kukai Dantza
Taldeko Jon Maya eta Vanesa
Castaño eta Hernaniko musika es-
kolako Ander Barrentxea, Ixiar
Jauregui y Aitor Beltran ikasle txa-
lapartariek ere parte hartuko dute.

Erakusketak
]Tolosa. Mikel Azpillaga margo-
lari donostiarraren 200-08 eta
atzerako begiradaerakuskea Aran-
buru Jauregian hilaren 16a arte,
17:30etik 20:30era, jaiegunetan
eta astelehenetan izan ezik.
]Tolosa. Igor Obesoren beira la-
nak Tolosako GKO Galleryn hila-
ren 30a arte (Kale Nagusia). 

Deialdiak
] Ibarra. Bizi Nahi jubilatu elkarte-
aren urteko asanblada etzi, igan-
dea, 11:30ean. Bertan gai hauek jo-
rratuko dituzte: urteko ekonomia
balantzea, urteko ekintzak eta zu-
zendaritza taldearen berritzea.
]Tolosa. 2010eko mendi federatu
txartela egin daiteke Tolosako Al-
pino Uzturre elkartean (Gudari ka-
lea, 5) hilaren 31 bitarte. Astelehen
eta asteazkenetan egin daiteke
19:30etik 20:30era edo alpinouz-
turre@hotmail.comhelbidera ida-
tzita.
]Anoeta. Dantza-soka otsailaren
6an izango da aurtengoan eta da-
goeneko parte hartzeko izena
eman daiteke Itzuli Tabernan. Le-
hen entsegua ere gaur bertan
egingo dute 18:00etan. Gaur eta

AAgenda

Euskal Herria plazako irudi hau ezingo da berriz ere ikusi.R. CALVO

Gaurtik ezingo da autorik aparkatu Tolosako Euskal Herria plazan. Lekua
«oinezkoentzat berreskuratzeko» lanak datorren astelehenean hasiko dira.

Oinezkoentzako gunea 
ERREDAKZIOA

T olosako Euskal Herria pla-
za oinezkoentzako gune
izango da datozen hilabe-

teetan. Plaza egokitzeko lanak da-
torren astelehenean hasiko dira,
baina gaurtik ez da kotxerik izango
gune honetan, debekatu egin bai-
tute bertan aparkatzea.  

Zoladura eta hiri altzariak
konponduko dituzte 
Plaza «berreskuratzeko» argita-
sun baldintzak hobetu dituzte jada
eta datozen hilabeteetan zoladura
konponduko dute eta baita hiri al-
tzari berriak jarri ere. 

Udaletxeko arduradunen hitze-
tan lan hauen helburu nagusia
«Tolosako Hirigune Historikoko
espazio ezagun eta ospetsu hau oi-
nezkoentzat berreskuratzea» da.
Gogoratu behar da, era berean,
plazan bertan Topic zentroa inau-
guratu berri dutela.

‹‹ Goiza Arratsaldea Tenperatura Bihar
2010-01-08

Eguraldia

›› 3°›› 0°

GOIZA ELURRA
ARRATS. ELURRA
BEROENA 3°
HOTZENA -2°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

hilaren 15ean, 22an eta 29an axe-
ri-dantza erakutsiko diete gertura-
tzen direnei. Astelehenetan (hilak
11, 18 eta 25) fandangoa eta arin-
arina erakutsiko dute. Lehen en-
tsegu orokorra, aldiz, otsailaren
1ean izango da 19:30ean. Aurten-
goan lehen aldiz entseguak Kirol-
degian izango dira. 

Zinema
]Tolosa. Celda 211 filma Leidor
aretoan 22:30ean. Igandean
19:30ean eta 22:00etan proiekta-
tuko dute. Astelehenean, aldiz,
ikuslearen eguna izango da
20:30ean ikusi ahal izango da.
]Tolosa. El curioso caso de Benja-
min Button filma etzi igandea
19:00etan Bonberenean.

›› GUARDIAKO FARMAZIAK
]Tolosa. Etxebeste, J. M. Gernika-
ko arbola, 3. 943 65 10 45.
]Leitza. Plaza, M.T. Elbarren, 36.
112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgurrak

Zorionak!
Eukene Bravo (Anoeta). Atzo 12
urte egin zituen. Zorionak eta
muxuak amaren partez.


